
Qendra Shqiptare për Tregti Ndërkombëtare Zhvillon një Konferencë për të 
Diskutuar Marrëveshjen e Stabilizim-Asocijimit

 
TIRANË– Qendra Shqiptare për Tregti Ndërkombëtare (ACIT), si një program i 
përbashkët i USAID-it dhe Institutit për Studime Bashkëkohore, zhvilloi sot një 
konferencë për të diskutuar implikimet e Marrëveshjes së Stabilizim-Asocijimit (SAA) të 
inicijuar kohët e fundit, për bizneset shqiptare. Konferenca u ndoq nga biznesmenë 
shqiptarë, përfaqësues të ministrive dhe agjencive shtetërore, organizata që mbështesin 
biznesin, si edhe Anëtarë të Parlamentit. Ministri i Ekonomisë, Tregtisë dhe Energjetikës 
Z. Genc Ruli, Kryetari i Sektorit të Ekonomisë, Politikës dhe Shtypit pranë Delegacionit 
të Komunitetit Europian Z. Karlo Natale, Drejtori i Misionit të USAID-it Z. Harry 
Birnholz, dhe Zëvendësministri i Integrimit Europian Z. Albert Gajo, mbajtën fjalën e 
tyre para pjesëmarrësve.  
 
Qëllimi i konferencës ishte përmirësimi i të kuptuarit dhe ndërgjegjësimi rreth 
angazhimeve dhe përgjegjësive që dalin nga nënshkrimi prej Shqipërisë i SAA dhe 
procesi i integrimit me Bashkimin Evropian. Konferenca që u zhvillua në gjysmën e parë 
të ditës, u fokusua në procesin e liberalizimit të tregtisë, në regjimin e ri tregtar, në 
konkurrueshmërinë  e ekonomisë shqiptare, si dhe në sfidat dhe mundësitë për Bujqësinë 
shqiptare dhe Industrinë e Procesimit të Ushqimit, në suazën e SAA së përkohshme.   
 
“Motivimi për ta sjellë këtë çështje në vëmendje të publikut tani është i trefishtë”, 
shpjegoi Dr. Selim Belortaja, Drejtori Ekzekutiv i ACIT-it, “Regjimi tregtar do të jetë 
pjesa e parë e SAA e cila do të hyjë në fuqi menjëherë pas nënshkrimit të SAA; ka ende 
shumë pak ndërgjegjësim rreth përmbatjes, sfidave, përgjegjësive se Shqipëria duhet të 
jetë e gatshme të pranojë dhe të veprojë sapo të nënshkruhet marrëveshja, dhe në mes 
komunitetit të biznesit, fermerëve dhe grupeve të tjera, duket se ka pak mosbesim dhe 
dyshim rreth impaktit të këtij procesi”. 
 
Qendra Shqiptare për Tregti Ndërkombëtare ka filluar të funksionojë në vitin 2003. 
Qëllimi i saj kryesor është përmirësimi i politikave tregtare në Shqipëri, si instrument i 
rëndësishëm për rritjen ekonomike dhe zhvillimin në vend, si dhe përfitimet për publikun 
nga mundësitë e krijuara nga liberalizimi i procesit të tregtisë dhe integrimit. Vitin e 
kaluar ACIT organizoi një seri seminaresh ku u diskutuan harmonizimi i regjimit tregtar 
Shqipëri-BE me proceset aktuale të liberalizimit të Organizatës Botërore të Tregtisë dhe 
Marrëveshjet e Tregtisë së Lirë, cilësia e informacionit tregtar, të nevojshëm për 
negociata eficiente, dhe modelet dhe ritmi i liberalizimit të tregtisë me BE.   

Për informacion të mëtejshëm ju lutem kontaktoni:  

